
CATATAN KETUA PUSTAKAWAN

KHAZANAH JAWI TERUS DIPELIHARA

SUARA KEPIMPINAN UITM : PERUTUSAN PENDAFTAR DIRAKAM MELALUI
INISIATIF AUDIO SIAR PTAR

 15 Rejab 1447H | 5 Januari 2026

Alhamdulillah, Perpustakaan Tun Abdul Razak
(PTAR) UiTM Shah Alam menerima sumbangan
Koleksi Jawi yang amat bernilai daripada Saudara
Muhamad Nur Aiman bin Mohd Zuki.

Diharapkan usaha ini menjadi pemangkin kepada
pemeliharaan, pendokumentasian dan perkongsian
khazanah Jawi secara lebih meluas, agar terus
dimanfaatkan oleh generasi kini dan akan datang.

Dengan penuh rasa syukur, saya merakamkan penghargaan atas kejayaan pelaksanaan Rakaman Audio Siar Perutusan
Pendaftar kepada Persatuan Pegawai Eksekutif UiTM yang telah berlangsung di Ruang Media PTAR UiTM Shah Alam.
Inisiatif ini mencerminkan komitmen bersama dalam memperkukuh jaringan kerjasama strategik antara Persatuan Pegawai
Eksekutif UiTM dan Perpustakaan Tun Abdul Razak (PTAR) sebagai nadi pengurusan ilmu universiti.

Rakaman perutusan oleh YBrs. Tuan Haji Muhamad Nizam bin Noordin, Pendaftar UiTM bukan sahaja menyampaikan hala
tuju dan aspirasi tadbir urus universiti, malah menzahirkan kepentingan komunikasi berkesan yang inklusif dan berimpak.
Pendekatan audio siar membolehkan mesej kepimpinan diakses secara fleksibel, merentas masa dan platform seiring
tuntutan ekosistem digital masa kini.

PTAR berbesar hati berperanan sebagai pemudah cara kandungan strategik universiti melalui penyediaan kemudahan
media, sokongan teknikal serta kepakaran pengurusan pengetahuan. Usaha ini selari dengan hasrat Universiti Teknologi
MARA untuk memperkasa pembudayaan ilmu, memperluas jangkauan maklumat dan memperkukuh keterlibatan warga
universiti.

Saya merakamkan setinggi-tinggi penghargaan kepada semua pihak yang terlibat secara langsung dan tidak langsung.
Semoga kolaborasi sebegini terus diperkasa demi menjayakan agenda ilmu dan kecemerlangan UiTM secara berterusan.

“Sukarelawan adalah jambatan antara buku dan manusia, antara ilmu
dan kehidupan.”
Setinggi-tinggi penghargaan dan terima kasih diucapkan kepada
Sukarelawan Perpustakaan UiTM atas komitmen, semangat dan
dedikasi yang tidak berbelah bahagi sepanjang tahun 2025 dalam
menyokong perkhidmatan perpustakaan demi manfaat seluruh warga
UiTM.

Sumbangan anda bukan sahaja menghidupkan ruang ilmu, malah
menjadi pemangkin kepada pembudayaan ilmu, khidmat komuniti dan
nilai kemanusiaan yang tinggi.

Melangkah ke tahun 2026, teruskan menjadi penghubung yang
membawa manfaat, menyemai budaya membaca dan mengukuhkan
peranan perpustakaan sebagai nadi ilmu dan kehidupan.

 Amanat Tahun Baharu 2026
 5 Januari 2026
 Dewan De’ Seri Endon, Puspanitapuri, Putrajaya

Perpaduan, integriti dan kecekapan perkhidmatan menjadi
teras utama dalam Amanat Tahun Baharu 2026 oleh YAB
Dato’ Seri Anwar Ibrahim, Perdana Menteri Malaysia.
“Kita boleh melakukan perkara yang menakjubkan hanya
apabila kita bekerja sebagai satu pasukan yang padu, kukuh
dan stabil.”

Amanat ini mengingatkan kita bahawa kerja berpasukan,
reformasi, ketelusan dan kerja sebagai ibadah adalah asas
membina negara MADANI yang berdaya tahan dan
berintegriti.

TERIMA KASIH BRIDGED SUKARELAWAN PERPUSTAKAAN UiTM 2025

PETIKAN INTIPATI AMANAT TAHUN BAHARU 2026 OLEH PERDANA MENTERI
MALAYSIA



KHAZANAH JAWI TERUS DIPELIHARA

PTAR UiTM Shah Alam menerima penyerahan Koleksi Jawi
daripada Muhamad Nur Aiman bin Mohd Zuki dalam satu sesi
bermakna yang turut melibatkan perbincangan mengenai
pendigitalan dan pengembangan koleksi Jawi sebagai warisan
ilmu bangsa, selaras dengan usaha memelihara khazanah
untuk generasi akan datang

BENGKEL PRIMe UiTM: COORDINATOR EXCELLENCE

21 Januari 2026 | Platform: Google Meet
Unit Literasi Maklumat, Bahagian Perkhidmatan Perpustakaan, PTAR
telah menganjurkan Bengkel PRIMe UiTM: Coordinator Excellence
yang bertujuan memperkukuh kefahaman dan keupayaan
Koordinator PRIMe dalam pengurusan serta pelaksanaan PRIMe.
Bengkel ini juga berperanan memperkasa Koordinator PRIMe
melalui penerangan berkaitan peranan dan tanggungjawab,
penyelarasan hala tuju PRIMe UiTM, pemantapan dokumentasi serta
perkongsian penyelesaian terhadap isu dan cabaran sebenar bagi
proses semakan dan verifikasi penerbitan universiti.

Penganjuran bengkel ini memberi penekanan kepada:
✔️ Kefahaman hala tuju dan objektif PRIMe
✔️ Pemantapan peranan Koordinator PRIMe
✔️ Pengurusan dokumentasi dan pembuktian yang tepat
✔️ Perkongsian isu, cabaran dan penyelesaian secara kolektif

Seramai 40 orang koordinator (Pustakawan) dan pembantu
pustakawan dari seluruh cawangan hadir serta Encik Ahamad Zuber
Mohamed (Ketua Bahagian Perkhidmatan Perpustakaan) turut
bersama-sama dalam bengkel ini. Bengkel ini dibahagikan kepada 4
sesi yang telah disampaikan oleh:
• Puan Eza Eliana A.Wahid (Ketua Unit Literasi Maklumat)
• Puan Zuhaslinda Sulaiman (Seksyen Sokongan Penyelidikan)
• Puan Nik Zatihulwani Jamaludin (Seksyen Sitasi dan Infometrik)
Semoga bengkel ini dapat menjadi platform perkongsian ilmu dan
amalan terbaik dalam memastikan pengurusan PRIMe UiTM yang
lebih sistematik dan berimpak tinggi serta menyumbang kepada
kecemerlangan akademik universiti secara berterusan.



Perpustakaan Tun Abdul Razak (PTAR) UiTM terus komited memelihara dan
memartabatkan khazanah intelektual bangsa melalui pembangunan Koleksi
Khas Jawi. Seiring usaha ini, PTAR telah menerima sumbangan berharga
sebanyak sebelas (11) naskhah Koleksi Jawi daripada Saudara Muhammad
Sufian Abdul Manan, Penolong Pendaftar Kanan, Penerbit UiTM.

Sumbangan tersebut telah diterima secara rasmi oleh Encik Abdul Razak Abdul
Rahman, Timbalan Ketua Pustakawan (M) (KUP) PTAR, sebagai manifestasi
sokongan terhadap agenda pemuliharaan dan pengembangan koleksi warisan
bertulisan Jawi di perpustakaan universiti.

Peranan pustakawan amat signifikan dalam membangunkan Koleksi Khas Jawi
ini. Pustakawan bukan sahaja bertindak sebagai penerima dan penjaga bahan,
malah berperanan:
• Mengenal pasti dan menilai nilai ilmiah serta sejarah naskhah Jawi.
• Mengurus pemeliharaan, pendokumentasian dan pendigitalan bagi
memastikan kelestarian jangka panjang.
• Memudah cara akses dan penggunaan koleksi sebagai sumber rujukan primer
untuk pengajaran, pembelajaran dan penyelidikan.

Melalui sumbangan dan kolaborasi berterusan seperti ini, perpustakaan
berperanan sebagai pemangkin budaya ilmu, memastikan tulisan Jawi terus
relevan, dihargai dan diwarisi oleh generasi masa hadapan.

PTAR merakamkan setinggi-tinggi penghargaan atas
penyerahan sumbangan sebanyak 80 buah buku
merangkumi Koleksi Perubatan dan Koleksi Novel oleh Puan
Samantha Woo Huey Mint bersama anak tersayang.
Sumbangan bernilai ini bukan sekadar menambah koleksi
perpustakaan, malah menjadi jambatan ilmu yang bakal
dimanfaatkan oleh warga universiti untuk pembelajaran,
rujukan dan pembacaan santai.

Daripada sebuah keluarga lahirnya sumbangan ikhlas, dan
kepada ribuan pembaca PTAR manfaatnya berpanjangan.
Setiap helaian membawa makna, setiap sumbangan
meninggalkan legasi ilmu.

Memperkukuh Warisan Ilmu: Sumbangan Koleksi Khas Jawi kepada PTAR UiTM

Dari Sebuah Keluarga, Untuk Ribuan Pembaca PTAR



7 Januari 2026 | Jeram, Kuala Selangor – Sebanyak 100 kotak buku yang mengandungi lebih
1,000 naskhah hasil sumbangan YBhg. Datuk Dr. Prasad Sandosham Abraham, Mantan Hakim
Mahkamah Persekutuan telah berjaya diambil dari Jeram, Kuala Selangor untuk diserahkan
kepada Perpustakaan Tun Abdul Razak (PTAR), baru-baru ini.

Operasi pengambilan buku tersebut telah diketuai oleh Encik Abdul Razak Abdul Rahman dan
dibantu oleh empat orang petugas iaitu Encik Muhammad Nazri bin Azli, Encik Remie bin Salleh
Udin, Encik Mohammad Faiz bin Pakir Mohamad dan Encik Mohamad Salim bin Ali yang
memastikan semua kotak buku dipindahkan dengan selamat dan teratur.

Setibanya di PTAR Undang-Undang, kesemua 100 kotak buku berkenaan telah diangkat dan
disusun di Perpustakaan Tun Abdul Razak Undang-Undang (PTUU) dengan kerjasama enam
orang kakitangan Perpustakaan iaitu Encik Muhammad Nur Azri Bin Salmi, Encik Herman Bin
Tanbeh, Encik Md Haizar Bin Jamian, Encik Khairil Isrun Bin Abdullah Sani, Encik Zulfadhli Bin
Sihat dan Mohd Sihabudin bin Che Ishak @ Ramli. Proses pemindahan dan penyusunan
berjalan lancar.

Sumbangan buku-buku tersebut memberi nilai tambah yang besar kepada koleksi PTAR,
khususnya dalam memperkaya sumber rujukan akademik dan bacaan ilmiah dalam bidang
undang -undang untuk pelajar serta penyelidik.

Pihak PTAR merakamkan setinggi-tinggi penghargaan dan terima kasih kepada YBhg. Datuk
Dr. Prasad Sandosham Abraham atas sumbangan yang berharga ini, serta kepada semua pihak
yang terlibat dalam menjayakan proses pengambilan dan penyerahan buku tersebut.

Puncak Perdana – Perpustakaan Tun Abdul Razak (PTAR) dengan kerjasama Fakulti Sains
Maklumat (FSM), Universiti Teknologi MARA (UiTM) telah mengadakan satu mesyuarat
perbincangan berkaitan pelaksanaan Kajian Indeks Membaca Warga UiTM pada 7 Januari
2026, bertempat di Bilik Mesyuarat Fakulti Sains Maklumat, UiTM Puncak Perdana.

Mesyuarat ini telah dipengerusikan oleh Dekan Fakulti Sains Maklumat (FSM) UiTM,
Profesor Madya Ts. Dr. Norhayati Hussin, dan turut dihadiri oleh Pengarah Bahagian
Perkhidmatan Perpustakaan, Encik Ahmad Zuber, serta barisan pensyarah Fakulti Sains
Maklumat dan pegawai Perpustakaan Tun Abdul Razak.
Agenda utama mesyuarat adalah pembentangan cadangan pelaksanaan Kajian Indeks
Membaca Warga UiTM yang telah dibentangkan oleh Encik Mohd Ismail Abidin.

Kajian ini bertujuan untuk menilai tahap amalan membaca dalam kalangan warga universiti
sebagai satu inisiatif strategik bagi menyokong pemerkasaan program Galakan Membaca,
budaya ilmu dan pembangunan masyarakat berpengetahuan di UiTM.

Selain itu, mesyuarat turut membincangkan halatuju kajian, pembangunan profil pengguna,
penetapan Terma Rujukan (TOR) membaca, serta potensi mendapatkan geran penyelidikan
bagi menyokong pelaksanaan kajian ini secara berfasa dan berimpak tinggi.

Hasil kajian ini dijangka dapat menyumbang kepada penjanaan pengetahuan baharu,
menjadi asas kepada perancangan strategik perpustakaan dan universiti, serta
menghasilkan satu Indeks Membaca Universiti yang boleh dijadikan penanda aras tahap
Membaca dalam kalangan warga Universiti.

Lebih 1,000 Naskhah Buku Sumbangan YBhg. Datuk Dr. Prasad Sandosham Abraham
Diterima PTAR

MESYUARAT PELAKSANAAN KAJIAN INDEKS MEMBACA WARGA UNIVERSITI



Perpustakaan Tun Abdul Razak (PTAR), Universiti Teknologi MARA (UiTM) telah mengadakan sesi lawatan dan penilaian
koleksi buku bersama YBhg. Dato’ Ghazali Dato’ Yusoff, Pengerusi Eksekutif Nusantara Technologies Sdn. Bhd., pada 8
Januari 2026.

Sesi ini bertujuan meneliti koleksi buku yang dicadangkan untuk disumbangkan kepada Perpustakaan UiTM, sejajar
dengan usaha memperkaya sumber rujukan akademik dan memperkukuh ekosistem ilmu universiti.

Turut hadir ialah Puan Nurul Farihah Sarmin Panut dan Encik Abdul Razak Abdul Rahman, yang bersama-sama terlibat
dalam sesi penilaian serta perbincangan profesional berkaitan pembangunan koleksi perpustakaan.

PTAR UiTM merakamkan penghargaan atas kesudian pihak industri berkongsi potensi sumbangan ilmu demi manfaat
warga universiti dan masyarakat.

Ketua Pustakawan Universiti Teknologi MARA, Tuan Ts. Haji Azizi bin Haji Jantan, telah
mengadakan kunjungan hormat ke atas TYT Tun Seri Setia Dr. Haji Mohd Ali Mohd
Rustam, Yang di-Pertua Negeri Melaka, pada 7 Januari 2026 (Rabu) bertempat di Seri
Negeri Melaka.

Kunjungan ini bertujuan memperkukuh kerjasama strategik serta memperkasa
pembangunan dan pengurusan perpustakaan serta pusat sumber sebagai pemangkin
budaya ilmu, pemeliharaan warisan dan transformasi pengetahuan di peringkat negeri
serta institusi pendidikan.

Dalam pertemuan tersebut, Perpustakaan UiTM turut menyatakan kesediaan untuk
membantu dari segi pendigitalan khazanah ilmu dan warisan, selain meneroka
kolaborasi strategik bersama Dunia Melayu Dunia Islam (DMDI) bagi memperluas
akses, pemeliharaan kandungan intelektual serta pengembangan jaringan ilmu di
peringkat nasional dan antarabangsa.

Turut hadir Rektor UiTM Cawangan Melaka, YBhg. Profesor Datuk Ts. Dr. Haji Mohd
Rasdi bin Haji Zaini, bersama Encik Norhazlan Nordin, Ketua Perpustakaan UiTM
Cawangan Melaka.
Pertemuan
 ini mencerminkan komitmen berterusan UiTM dalam menyokong agenda literasi,
pemerkasaan ilmu dan pengukuhan ekosistem perpustakaan yang inklusif, berdaya
saing dan mampan.

PTAR UiTM Tinjau Koleksi Buku Berpotensi Sumbangan Bersama Nusantara Technologies
Sdn. Bhd.

Kunjungan Hormat Ketua Pustakawan UiTM ke Seri Negeri Melaka



Perpustakaan Tun Abdul Razak (PTAR), Universiti Teknologi MARA
telah menganjurkan Sesi Libat Urus bersama Timbalan Naib Canselor
Akademik dan Antarabangsa, YBrs. Prof. Dr. Yamin Yasin, sebagai
platform strategik memperkukuh hala tuju akademik dan peranan
perpustakaan dalam ekosistem pembelajaran universiti.

Sesi yang berlangsung dalam suasana profesional dan konstruktif ini
diketuai oleh Ketua Pustakawan UiTM, YBrs. Ts Haji Azizi bin Haji
Jantan, dengan fokus kepada perkongsian pandangan, penyelarasan
inisiatif akademik serta pengukuhan sokongan perpustakaan terhadap
agenda kecemerlangan pengajaran, pembelajaran dan antarabangsa
UiTM.

Melalui sesi libat urus ini, pelbagai input bernilai telah dibincangkan
merangkumi peranan strategik perpustakaan sebagai pusat ilmu
dinamik, pemudah cara pembelajaran digital serta rakan kolaborasi
akademik yang relevan dan mampan. Inisiatif ini mencerminkan
komitmen berterusan PTAR dalam mendukung aspirasi universiti ke
arah kecemerlangan global dan transformasi pendidikan tinggi.

Perpustakaan Tun Abdul Razak (PTAR) UiTM Shah Alam terus memperkukuh
peranannya sebagai pusat rujukan ilmu dan pemeliharaan khazanah budaya apabila
menerima sumbangan dua (2) naskhah buku berprestij daripada Institute for
Biodiversity and Sustainable Development (IBSD) UiTM.

Sumbangan tersebut merangkumi penerbitan penting berkaitan Warisan Kebudayaan
Tidak Ketara Malaysia yang menghimpunkan dokumentasi, dasar serta pelan
perlindungan warisan budaya negara bagi tempoh 2026–2030. Penyerahan buku
telah disampaikan kepada Puan Aznur Umiza Abu Kassim, Pengarah Bahagian
Pengurusan Perpustakaan, yang mewakili Ketua Pustakawan Perpustakaan Tun
Abdul Razak (PTAR) UiTM Shah Alam.

Menurut PTAR, sumbangan ini amat bernilai dalam menyokong pembangunan
koleksi rujukan strategik, khususnya dalam bidang kebudayaan, warisan tidak ketara
dan kelestarian ilmu. Koleksi tersebut bukan sahaja memperkaya sumber akademik,
malah menjadi bahan rujukan penting untuk penyelidikan, pengajaran serta
pemeliharaan memori intelektual negara.

Seiring dengan aspirasi pendigitalan dan keterbukaan akses maklumat, PTAR akan
memastikan bahan ini diurus secara profesional agar dapat dimanfaatkan secara
optimum oleh warga UiTM dan masyarakat umum. Perpustakaan juga komited untuk
memelihara, mempromosi dan memperluas akses kepada koleksi bernilai tinggi
sebagai sebahagian daripada peranannya sebagai Vibrant Centre of Learning.

PTAR merakamkan setinggi-tinggi penghargaan kepada IBSD UiTM atas sumbangan
berimpak ini dan pada masa yang sama mengalu-alukan sumbangan buku, bahan
ilmiah serta koleksi khas daripada warga universiti, alumni dan komuniti. Kerjasama
strategik sebegini diyakini mampu menyemarakkan budaya ilmu, memperkasa
ekosistem pengetahuan dan memastikan khazanah intelektual terus lestari untuk
generasi akan datang.

Sesi Libat Urus Bersama Timbalan Naib Canselor Akademik dan Antarabangsa

PTAR Terima Sumbangan Dua Naskhah Buku Warisan Kebudayaan oleh IBSD UiTM



Jabatan Perpustakaan telah menjalani Audit
Pematuhan Dasar ICT pada 13 hingga 15 Januari
2026 yang dilaksanakan oleh Jabatan Digital UiTM.
Skop audit merangkumi pematuhan terhadap dasar
dan garis panduan berdasarkan dokumen Dasar ICT
UiTM.

Mesyuarat Penutup Audit Pematuhan Dasar ICT
yang diadakan pada 15 Januari 2026 turut
melaporkan hasil dapatan audit di mana Jabatan
Perpustakaan telah berjaya memperolehi markah
cemerlang sebanyak 98% (5 Bintang). Tahniah
diucapkan kepada semua bahagian atas penglibatan
dan kerjasama yang diberikan sepanjang proses
audit dijalankan.

SHAH ALAM, 15 Januari 2026 – Perpustakaan Tun Abdul Razak (Sains
dan Teknologi), Universiti Teknologi MARA (UiTM) dengan kerjasama
strategik Fakulti Sains Komputer dan Matematik (FSKM) telah
menganjurkan Program Jelajah Ilmu – Library Open Day, satu inisiatif
berimpak tinggi yang memfokuskan pemerkasaan literasi maklumat,
pendigitalan sumber serta sokongan penyelidikan universiti.
Program yang berlangsung di Actuarial Resource Centre, FSKM ini
bertujuan memperluas kesedaran warga akademik terhadap peranan
perpustakaan sebagai rakan strategik pembelajaran dan penyelidikan,
selari dengan aspirasi UiTM dalam membudayakan penggunaan ilmu
secara berkesan dan berteraskan teknologi.

Menurut Ketua Pustakawan UiTM, Ts. Haji Azizi bin Haji Jantan,
penganjuran Program Jelajah Ilmu mencerminkan pendekatan proaktif
perpustakaan dalam mendekati komuniti akademik secara langsung.

Penganjuran Program Jelajah Ilmu ini mendapat sambutan positif
daripada pelajar, pensyarah dan penyelidik FSKM yang memanfaatkan
peluang mendapatkan bimbingan secara langsung daripada
pustakawan dan koordinator PRIME. Program ini turut meningkatkan
kesedaran warga fakulti terhadap kepentingan kemahiran Bacaan
Pantas sebagai satu nilai tambah dalam pembelajaran dan pengurusan
bahan akademik.
Inisiatif ini membuktikan komitmen berterusan Perpustakaan UiTM
dalam memperkasa ekosistem akademik universiti melalui pendekatan
inovatif dan kolaboratif, selari dengan aspirasi UiTM untuk melahirkan
graduan berilmu, berdaya saing dan berfikiran global.

Jabatan Perpustakaan Memperolehi Pencapaian Cemerlang 98%.

Jelajah Ilmu Perkukuh Peranan Perpustakaan UiTM sebagai Rakan Strategik
Akademik



Universitas Pakuan, Bogor, Indonesia telah mengadakan Lawatan
Akademik ke Perpustakaan Tun Abdul Razak (PTAR), Universiti
Teknologi MARA Shah Alam pada 20 Januari 2026, melibatkan seramai
15 orang peserta. Lawatan ini merangkumi kunjungan ke PTAR, Galeri
Tun Abdul Razak dan Galeri Seni Tuanku Nur Zahirah (GESTURZ)
sebagai pendedahan kepada pengurusan perpustakaan akademik,
koleksi khas serta khazanah seni dan warisan.

 Lawatan ini telah diiringi oleh:
1. Sr. Dr. Amir Sharifuddin Ab Latip
2. Sr. Dr. Roslina Idris, dan
3. Ts. Dr.-Ing Hendy Fitrian Suhandri
daripada Pusat Pengajian Sains Ukur dan Geomatik, Fakulti Alam Bina.

Ilmu merentas sempadan, kolaborasi memperkasa masa depan.

Shah Alam, 16 Januari 2025 – Perpustakaan Tun Abdul Razak (PTAR),
Universiti Teknologi MARA (UiTM) telah mengadakan lawatan penanda aras
Ekosistem Kondusif Sektor Awam (EKSA) ke Jabatan Kehakiman Syariah
Selangor (JAKESS) bagi melihat dan mempelajari amalan terbaik yang
dilaksanakan oleh jabatan tersebut.
Lawatan yang berlangsung di Bilik Mesyuarat Utama, JAKESS ini bertujuan
memperkasa pelaksanaan EKSA melalui perkongsian pengalaman, pendekatan
pengurusan persekitaran kerja kondusif serta budaya kerja berkualiti yang
diamalkan. Sesi dimulakan dengan ucapan alu-aluan oleh wakil Penyelaras
EKSA JAKESS, diikuti ucapan balas oleh Pengerusi EKSA PTAR.

Program diteruskan dengan taklimat EKSA, sesi soal jawab serta lawatan ke
ruang kerja terpilih bagi meninjau pelaksanaan EKSA secara praktikal. Lawatan
ini diharap dapat memberi nilai tambah kepada PTAR dalam memperkukuh
tadbir urus, kecekapan organisasi dan penambahbaikan berterusan selaras
dengan aspirasi sektor awam

LAWATAN AKADEMIK UNPAK KE PTAR UITM PERKUKUH JALINAN ILMU SERANTAU

Lawatan Penanda Aras EKSA PTAR ke JAKESS Perkukuh Amalan Terbaik Sektor
Awam



Perpustakaan Tun Abdul Razak (PTAR), Universiti Teknologi MARA dengan
penuh rasa penghargaan merakamkan setinggi-tinggi terima kasih atas
sumbangan buku berharga oleh Tuan Haji Mohamad Yusof bin Mohamad
Noor, Alumni Dewan Latihan RIDA.

Beliau yang pernah berkhidmat sebagai Group Financial Controller di
PETRONAS selama 18 tahun, telah menyumbangkan sebuah buku bermakna
berjudul “Continuing a Legacy Together for Our Future” — sebuah karya yang
mencerminkan nilai kesinambungan legasi, kepimpinan dan tanggungjawab
membina masa depan bersama.

Sesi penyerahan sumbangan ini telah diiringi oleh Dr. Salim Abdul Talib,
mantan pensyarah Fakulti Hotel & Pelancongan UiTM, dan diterima dengan
penuh penghormatan oleh Tuan Ts Haji Azizi bin Haji Jantan, Ketua
Pustakawan UiTM.

Sumbangan ini bukan sahaja memperkaya koleksi perpustakaan, malah
menjadi simbol jalinan erat alumni, institusi pendidikan dan pembudayaan ilmu
merentas generasi. PTAR amat mengalu-alukan sumbangan koleksi ilmiah,
karya pemikiran dan bahan bernilai sejarah daripada alumni serta komuniti
sebagai usaha memelihara khazanah ilmu untuk rujukan warga universiti dan
masyarakat umum.

Ilmu yang diwariskan hari ini, membina masa depan generasi akan datang.

BENGKEL PRIME UITM: COORDINATOR EXCELLENCE

Sumbangan Alumni RIDA | Menyambung Legasi Ilmu

PTAR UiTM Shah Alam menerima penyerahan Koleksi Jawi
daripada Muhamad Nur Aiman bin Mohd Zuki dalam satu sesi
bermakna yang turut melibatkan perbincangan mengenai
pendigitalan dan pengembangan koleksi Jawi sebagai warisan
ilmu bangsa, selaras dengan usaha memelihara khazanah
untuk generasi akan datang



Sempena Festival Membaca UPM 2026, Perpustakaan Sultan Abdul Samad,
Universiti Putra Malaysia telah menjemput instruktor dan fasilitator Speed
Reading dari Perpustakaan Tun Abdul Razak, Universiti Teknologi MARA (UiTM)
untuk mengendalikan Bengkel “Speed Reading” yang berlangsung dengan penuh
energi dan inspirasi pada 20 Januari 2026 di Bilik Malawati 1, Perpustakaan
Sultan Abdul Samad (PSAS).

Dalam tempoh 2 jam penuh fokus (2.30 – 4.30 petang), seramai 40 peserta yang
terdiri daripada warga UPM serta pelajar dan guru SMK Agama Putrajaya telah
mencabar diri mempelajari teknik membaca lebih pantas, memahami dengan
lebih mendalam dan berfikir dengan lebih strategik. Setiap helaian bukan
sekadar dibaca – tetapi difahami dan dihayati.

Bengkel yang dipimpin oleh Puan Siti Salwa A. Rahman selaku instruktur utama,
dengan sokongan fasilitator Cik Ummi Halimatunssaadiyya Shamsul Yuzli. Sesi
interaktif, latihan hands-on dan teknik praktikal menjadikan suasana bengkel
hidup, menyeronokkan dan penuh “aha moment” untuk para peserta.

Kolaborasi UPM dan UiTM ini bukan sekadar perkongsian kepakaran, malah satu
usaha memperkasa budaya membaca pintar dan pembelajaran sepanjang hayat.
Inilah semangat Festival Membaca UPM 2026 – membina komuniti pembaca
yang cekap, kritis dan bersedia menghadapi cabaran ilmu masa hadapan. Bila
membaca jadi lebih pantas, ilmu jadi lebih luas.

Taklimat Reading List telah diadakan pada 21 Januari 2026 (Rabu) jam 9.00 pagi secara
Google Meet bagi memantapkan kompetensi staf dalam pengurusan pembangunan
Senarai Bacaan akademik di Universiti Teknologi MARA (UiTM).

Taklimat ini bertujuan memberi pendedahan serta pengukuhan kefahaman berkaitan
pengurusan Reading List sebagai sumber rujukan akademik yang menyokong keperluan
pengajaran dan pembelajaran, di samping memastikan pematuhan keperluan akreditasi
program.

Program dimulakan dengan kata alu-aluan oleh Pengarah Bahagian Sumber Rujukan
Universiti Dr. Adlina Abdullah yang menekankan halatuju serta sasaran pemilikan bahan
Reading List bagi tahun 2026. Seterusnya, taklimat diteruskan dengan pembentangan
oleh Cik Anis Fadilah Zulkifli (Pustakawan) yang mengupas panduan terkini proses
pengurusan Reading List, manakala Puan Nur Azian Azis (Pustakawan Kanan) pula
berkongsi Panduan Cadangan e-Buku kepada staf perpustakaan UiTM yang terlibat
secara langsung dalam pengurusan Reading List.

Taklimat ini telah dihadiri oleh 87 orang staf dan menjadi platform pengukuhan amalan
terbaik dalam pengurusan Reading List selaras dengan keperluan akademik UiTM.

PERPUSTAKAAN UPM DAN UITM | MEMBACA PANTAS, BERFIKIR CERDAS!

Taklimat Reading List Perkukuh Pengurusan Senarai Bacaan Akademik UiTM



Shah Alam, 23 Januari 2026 – Perbincangan Penerbitan Monograf antara IMPAK dan PTAR telah diadakan di PTAR
bagi memperkukuh kerjasama strategik dalam penerbitan ilmiah, khususnya berkaitan pemeliharaan dan
peningkatan ketampakan Khazanah Alam Melayu. Perbincangan ini melibatkan wakil IMPAK dan PTAR dengan
fokus kepada penerbitan monograf berimpak secara sistematik dan lestari, selaras dengan peranan PTAR sebagai
pemangkin budaya ilmu serta pusat rujukan warisan intelektual Melayu di peringkat nasional dan antarabangsa.

Majlis Sanjungan Budi PTAR UiTM telah diadakan sebagai penghargaan kepada tiga orang
staf yang menamatkan perkhidmatan atas sumbangan dan dedikasi mereka, bertempat di
Bilik Seminar PTAR pada 22 Januari 2026. Bertemakan “Jasamu Dikenang, Budimu
Disanjung”, majlis ini bertujuan mengenang jasa warga perpustakaan serta memperkukuh
budaya penghargaan dan kebersamaan, diserikan dengan ucapan terima kasih oleh Ketua
Pustakawan UiTM, selaras dengan aspirasi Pembudayaan Ilmu, Membentuk Adiwangsa.

SINERGI ILMU: IMPAK & PTAR PERKASA PENERBITAN WARISAN MELAYU

MAJLIS SANJUNGAN BUDI: MENGHARGAI JASA, MENYEMAI KENANGAN



Majlis Perwakilan Pelajar (MPP) Universiti Teknologi MARA (UiTM) Sesi 2025/2026 telah mengadakan kunjungan
hormat kepada Ketua Pustakawan UiTM bagi memperkukuh kerjasama strategik dalam menyemarakkan budaya
ilmu di kampus. Kunjungan yang diketuai oleh Yang Dipertua MPP UiTM, Mohamad Adib Hazim, membincangkan
penglibatan mahasiswa dalam program literasi maklumat, galakan membaca, wacana ilmu dan pembelajaran
sepanjang hayat. Ketua Pustakawan UiTM, Ts Haji Azizi bin Haji Jantan, menegaskan peranan mahasiswa sebagai
rakan strategik dan ejen perubahan dalam menghidupkan budaya ilmu, sejajar aspirasi universiti.

Program Wakaf Ilmu – PhD Clinic telah berjaya dilaksanakan sepanjang bulan Januari 2026 pada 6, 8, 12 & 23
Januari 2026 dengan penglibatan konsultan akademik berpengalaman daripada pelbagai bidang kepakaran.

Sesi konsultasi ini menampilkan:

-Profesor Ir Dr Ahmad Sabirin Zoolfakar (Fakulti Kejuruteraan Elektrik)
-Profesor Madya Dr Fazleen Haslinda Mohd Hatta (Fakulti Farmasi)
-Dr Zainoor Hailmee Solihin (Fakulti Kejuruteraan Mekanikal)

Seramai 8 orang pelajar pascasiswazah telah terlibat dalam sesi konsultasi berfokus yang membantu
memperkukuh hala tuju penyelidikan, penulisan tesis dan kualiti kajian akademik. Terima kasih kepada semua
konsultan dan pelajar atas komitmen dalam menjayakan inisiatif perkongsian ilmu ini.

MPP UITM 2025/2026 SANTUNI KETUA PUSTAKAWAN, PERKUKUH
PERANAN MAHASISWA MEMPERKASA BUDAYA ILMU

PROGRAM WAKAF ILMU – PHD CLINIC



30 Januari 2026 | Shah Alam — Program Rakaman Audio Siar Perutusan Pendaftar kepada Persatuan Pegawai
Eksekutif UiTM telah berjaya dilaksanakan hasil jaringan kerjasama strategik antara Persatuan Pegawai Eksekutif
Universiti Teknologi MARA dan Perpustakaan Tun Abdul Razak. Rakaman berlangsung di Ruang Media PTAR UiTM
Shah Alam, sebagai inisiatif memperkukuh komunikasi, perkongsian maklumat dan pembudayaan ilmu dalam
kalangan pegawai eksekutif universiti.

Rakaman ini menampilkan Tuan Haji Muhamad Nizam bin Noordin, Pendaftar UiTM, sebagai panel jemputan yang
menyampaikan perutusan berfokus hala tuju, tadbir urus dan pengukuhan profesionalisme warga UiTM. Kehadiran
beliau telah disantuni oleh Ts. Haji Azizi bin Haji Jantan, Ketua Pustakawan UiTM, sebagai simbol sokongan
kepimpinan perpustakaan terhadap inisiatif ilmu berimpak tinggi.

Inisiatif audio siar ini mencerminkan peranan PTAR sebagai pemudah cara kandungan strategik universiti,
memanfaatkan kemudahan media dan kepakaran pengurusan ilmu bagi memastikan mesej kepimpinan dapat
diakses secara lebih meluas, fleksibel dan berimpak.

SUARA KEPIMPINAN UITM: PERUTUSAN PENDAFTAR DIRAKAM
MELALUI INISIATIF AUDIO SIAR PTAR

Sempena Amanat Naib Canselor UiTM 2026, Universiti Teknologi
MARA mempersembahkan Pameran 7 Dekad UiTM, satu pameran
berimpak tinggi anjuran Bahagian Arkib Universiti, Jabatan
Perpustakaan UiTM Shah Alam yang mengangkat perjalanan luar
biasa institusi keramat ini sejak penubuhannya pada tahun 1956.

Pameran ini bukan sekadar paparan nostalgia, sebaliknya sebuah
naratif visual yang hidup merakam evolusi UiTM daripada Dewan
Latihan RIDA, Maktab MARA, Institut Teknologi MARA hingga
menjadi universiti awam terbesar negara. Melalui dokumen arkib
bernilai tinggi, foto bersejarah, artifak institusi dan kronologi
pencapaian, pengunjung dibawa menelusuri tujuh dekad
perjuangan, transformasi dan kecemerlangan UiTM.

Bahagian Arkib Universiti, Jabatan Perpustakaan memainkan
peranan strategik sebagai penjaga memori institusi dan pemakna
sejarah. Arkib bukan sekadar menyimpan rekod, malah
menterjemah warisan kepada kefahaman, menyusun bukti kepada
naratif, serta memastikan legasi universiti terus relevan untuk
generasi mendatang. Pameran ini membuktikan bahawa arkib
ialah teras pembinaan jati diri universiti, menyokong aspirasi UiTM
2030 yang berteraskan ilmu, adab dan nilai.

Selari dengan amanat Naib Canselor, Pameran 7 Dekad UiTM
menjadi simbol bahawa masa depan yang berwibawa lahir
daripada sejarah yang difahami dan di situlah Arkib UiTM berdiri
teguh sebagai penghubung antara memori silam dan visi masa
hadapan universiti.

Pameran 7 Dekad UiTM: Merakam Sejarah, Menginspirasikan Masa
Depan

LAWATAN PENSYARAH PENYELIA LATIHAN INDUSTRI FAKULTI SAINS
MAKLUMAT

9 Januari 2026. Pelawat pertama tahun 2026 oleh pensyarah penyelia latihan industri Fakulti Sains
Maklumat iaitu Dr. Hanis Diyana binti Kamarudin, Dr. Wan Satirah binti Wan Mohd Saman dan Puan Aniza
binti Jamaluddin memperkukuh hubungan strategik antara universiti dan industri, di samping memastikan
hasil pembelajaran dengan 9 orang pelajar latihan industri selari dengan objektif program pengajian.

Hasrat lawatan ini adalah untuk pensyarah penyelia mengadakan sesi perbincangan diketuai Encik
Ahmad Amiri Mohamad, Pengarah Bahagian Arkib Universiti bagi menilai prestasi, skop tugasan,
persekitaran kerja dan tahap profesionalisme pelajar. Maklum balas dua hala yang diperoleh membantu
fakulti menilai kesesuaian penempatan serta mengenal pasti ruang penambahbaikan bagi meningkatkan
kualiti latihan industri pada masa hadapan.

Secara keseluruhannya, lawatan ini bukan sahaja menyokong pembangunan kemahiran praktikal dan
insaniah pelajar, malah memperkukuh peranan Fakulti Sains Maklumat dalam melahirkan graduan yang
kompeten, berdaya saing dan relevan dengan keperluan industri semasa.



15 Januari 2026. Ilmu kaedah side stiching oleh pakar
penjilidan Bahagian Arkib Universiti di Jelajah Ilmu Fakulti
Sains Komputer & Matematik sehingga jam 2.00 petang hari
ini.

BAHAGIAN ARKIB UNIVERSITI DI JELAJAH ILMU FAKULTI SAINS
KOMPUTER & MATEMATIK



15 Januari 2026. Gambar-gambar lama Kajian Sains
Matematik dan Komputer (KSMK) dan kepada Fakulti
Teknologi Maklumat dan Sains Kuantitatif (FTMSK) pada
tahun 1990an yang pertama kali dipertontonkan kepada warga
UiTM.

PAMERAN GAMBAR-GAMBAR LAMA KAJIAN SAINS MATEMATIK DAN
KOMPUTER

